
Пишет стихи и прозу 

Перамагаючы  прахалоду 

(Сэрца ў палоне) 
 

Снежань… 

Сцюдзѐны вецер пранізвае шкілеты толькі што апалых, але ўжо 

страціўшых дыханне жыцця апошніх лістоў адыходзячай восені. 

Жоўтая далонь старэе на вачах, змяняючы свой колер з охры на 

колер прамѐрзлай глебы, і знікае ў ѐй назаўсѐды. Але ў гэтае ж 

імгненне на зямлю павольна, хістаючыся ў рытме вальса, апускаецца 

маленькі беленькі зіхатлівы дыямент у хуткаплынным россыпе 

крышталѐў, якія іншы раз напрыканцы свайго палѐту ператвараюцца 

ў кропелькі. Эмоцыі сцішаны. І плынь засынае супакойваючыся. 

Студзень… 

Цукровы парашок агарнуў голле самотных дрэў і выдзеліў іх 

постаці на фоне ўрбаністычнай шэрасці. На доле – мяккія насыпы, 

белапуховыя, лѐгкія, яшчэ не заледзянелыя поўнасцю. Момант – і 

рэзкі марозны парыў б’е па шчацэ, пакідаючы ружовы след. Балюча. 

Цярпець. Боль сціхае, але застаецца незаўважны рубец, што будзе 

напамінаць калі-нікалі пра былое. 

І вось ты ўжо залячыў рану, аправіўся… а зноў атрымліваеш удар, 

нават мацнейшы за першы. Трымацца, з усіх сіл трымацца! Змог. 

Люты… 

Блакітна-бялѐсае праменне сонца паступова змяняе афарбоўку на 

цяплейшую. Падман. І моцныя вільготныя павевы не слабеюць. 

Чакаць. Раз-пораз адчуваеш штуршкі. Не думаць, не помніць! Рана 

пачынае ныць. І ты не можаш не ўспомніць! Павер! Павер у змены! 

Не, немагчыма! 

 … Праходзіць час – і сонейка ўсѐ ж такі дае жыццѐ 

новаму, маладому, лепшаму, перамагаючы прахалоду. А сэрца ўсѐ 

яшчэ застаецца ў палоне ледзяной скарынкі, пад якой ледзьве бачна 

цепліцца незгасальны агеньчык. 





Музыка. 

Играет на фортепиано и гитаре. Поѐт  

